
Jamaah shalat Jumat ingkang dirahmati dening Allah Ta'ala

Sumangga, kula dherekaken sesarengan sami ajrih dhumateng
ngarsanipun Allah subhanahu wata'ala kanthi nindakaken sedaya
dhawuhipun lan nilar sedaya pepacuhipun.

Sumangga kita nggadhahi rumaos bilih sedaya solah bawa saha
pangandikan kita tansah dipunpersani dening Allah subhanahu wata‘ala.
Mugi-mugi kanthi menika gesang kita tansah wilujeng wiwit ing donya
ngantos benjang wonten ing akhirat.

Shalawat lan salam mugi tansah dipun paringaken dhumateng junjungan
kita, panitan kita, nabi akhir zaman; Nabi Muhammad shallallahu ‘alaihi
wasallam. Para kulawarga, shahabat, lan para tiyang ingkang tansah
manut mituhu dhumateng penjenenganipun, amiin.

Allah Ta'ala paring pangandikan,

“He para wong Mukmin kabeh, sira padha wedia ing Allah kalawan sajatining
wedi, lan sira aja padha mati, kajaba mati Islam.” (QS. Ali Imran: 102)

Jamaah shalat Jumat ingkang dirahmati dening Allah Ta'ala

Khutbah Jumat sak menika ajeng kita bahas babagan syafaat. Pertami
ingkang betah dipun ngertosi inggih punika bab definisi saking syafaat.
Jalaran mbok bilih wonten saperangan saking kaum muslimin ingkang
dereng nyumerepi.

Pangertosan syafaat miturut syariat Islam sampun dipun jlentrehaken
dening syaikh Muhammad Shalih al-Munajjid inggih punika: Perantara
kangge tiyang sanes lebet nggayuh manfaat utawi menghindarkan saking
madharat.

Kenging Menapa Kita Mbetahaken Syafaat?

Syafaat Nabi menika sedaya punapa ingkang dipun betahaken sanget
dening saben umat Islam.

Amargi bilih salah setunggaling tiyang ingkang keparingan syafaat
Nabi ing dinten kiamat, Allah subhanahu wata'ala samangkeh badhe
ngapuntenaken kelepatan hamba kasebat lan mengampuni dosa-
dosanipun.

Utawi nyelametaken saking neraka sasampunipun piyambakipun dipun
pesthekaken kelebet tiyang ingkang kedah dipun hukum mlebet dhateng
Neraka.

Utawi, Allah subhanahu wata’ala badhe ngedalaken hamba saking Neraka
sasampunipun dipun lebetaken dhateng lebetipun. Utawi derajatipun
wonten suwarga dipun angkat lan inggilaken.

Punika perkawis ingkang dipun anganaken sanget dening saben muslim.
Piyambakipun tansah berjuang kangge angsal kanthi pinten-pinten cara
ingkang tamtunipun kedah cocok kaliyan ketentuan ingkang sampun
wonten wucalan saking Rasulullah shallallahu ‘alaihi wasallam.

3 Syarat Keparingan Syafaat Nabi

Jamaah shalat Jumat ingkang dirahmati dening Allah Ta'ala

Wonten tiga syarat ingkang kedah terpenuhi supados salah setunggaling
tiyang keparingan syafaat Nabi ing dinten kiamat, inggih punika:

Syarat kaping Setunggal: Ridha Allah subhanahu wata’ala dhumateng
Ingkang Maringaken Syafaat (Rasulullah

Allah Ta’ala paring pangandikan,

“Lan pira bae akehe Malikat kang ana ing langit, syafaate ora maedahi sithik-
sithika, kaja sawuse Allah paring idzin marang wong kang dikarsakake sarta
wus dililani.” (QS. An-Najm: 26)

Ayat menika dipun andhapaken pinangka bantahan kangge tiyang-tiyang
kafir ingkang nggadhahi pengangen-angen sanget saget pikantuk syafaat
saking berhala-berhalane sedaya.

Mila, Allah subhanahu wata'ala ngajak piyambakipun sedaya supados
mikiraken bilih kathah sanget Malaikat Allah wonten ing langit mriko
ananging sutunggal mawon mboten saget maringi syafaat Nabi dhateng
tiyang-tiyang kafir.

Pitakenanipun, menawa Malaikat ingkang nggadhahi kedudukan ingkang

celak dhateng ngarsanipun Allah kemawon mboten mampu maringi
syafaat, kepripun kaliyan sedaya berhala kang disembah sak liyane Allah?

Wondene Allah subhanahu wata‘ala, piyambaklpun mboten betahaken
dhateng Malaikat, para Nabi utawi sintena. Mila mboten wonten
setunggala ingkang langsung wantun nyukani syafaat.

Malahan, Nabi shallallahu ‘alaihi wasallam nalika wonten padang mahsyar
mboten langsung nyukani syafaat.

Ananging, panjenenganipun sujud langkung rumiyin ingkang dangu,
supados dipun parengaken kangge nyukani syafaat.

Sasampunipun puniku Allah berfirman wonten lebet hadits Qudsi,

“He Muhammad, angkat sirah sampeyan, mang ngucao, sampeyan badhe

dipunpireng, mang njaluk, sampeyan badhe dipunsukakaken, lan mang njaluk
syafaat, sampeyan badhe dipunsukani syafaat.” (HR. Al-Bukhari)

Syarat kaping Kaleh: Ridha Allah subhanahu wata’ala dhumateng
tiyang ingkang keparingan syafaat Nabi
Allah Ta'ala paring pangandikan,

“Panjenengan ngawuningani kabeh perkara kang ana ing sangarepa
Malaikat, lan kang ana saburine, lan Malaikat ora padha kuwasa aweh
pitulung (syafaat), kajaba mung marang wong-wong kang diremeni dening
PanjenengaNe. Lan para Malaikat padha konjem jalaran saka wedine marang
Allah!” (QS. Al-Anbiya’: 28)

Ayat puniki Allah subhanahu wata'ala nerangaken kenging punapa para
Malaikat puniku mekaten taat kalih panjenenganipun?

Inggih amargi para Malaikat puniku saestu yektos menawi Allah
senantiasa sumerep punapa-punapa ingkang sampun wonten lan saweg
piyambakipun sedaya kerjakaken. Mila, mboten setunggal nggih ingkang
luput saking kawruh lan pengawasanipun.

Piyambakipun Malaikat sedaya senantiasa ngibadah lan ngestuni sedaya
perintah-lpun. Salajengipun, lebet ayat puniki Allah subhanahu wata‘ala
nerangaken sifat sanesipun saking para Malaikat puniku piyambakipun
sedaya mboten ajeng nyukani syafaat kalih sinten mawon, kejawi tiyang-
tiyang menika ingkang diridhai dening Allah subhanahu wataala.

Pramila, ampun salah setunggaling tiyang menika ngarep ajeng angsal
syafaat Nabi utawi pitulungan saking Malaikat ing dinten akhirat mangke.
Wonten sisi puniku, para Malaikat kasebat senantiasa ngatos-atos, amargi
ajrih ing murka Allah lan siksanipun.

Syarat Kaping Tiga: Izin Allah subhanahu wata’ala Kangge
maringaken Syafaat

Allah Ta'ala paring pangandikan,

“...kagungane Allah samubarang kang ana ing langit lan samubarang kang
ana ing bumi. Ora ana kang aweh syafaat ana ing ngarsaning Allah, kajaba
Manawa oleh palilaHe...” (QS. Al-Bagarah: 255)

Ayat puniku njelasaken bilih tiyang menika senadyan dipun tresnani
dening Rasulullah shallallahu ‘alaihi wasallam ananging Allah subhanahu
wataala mboten ngeparengaken pinaringan syafaat nggih tiyang kalawau
mboten bakalan pikantuk syafaat.

Ingkang dipun maksud menika tiyang-tiyang musyrik, jalaran ahli tauhid
menika syarat utami tiyang keparingan syafaat Nabi.

Pramila Abu Thalib piyantun ingkang sanget ditresnani Nabi ananging
sanes kagolong ahli tauhid mila mboten saget pikantuk syafaat Nabi.

Rasulullah shallallahu ‘alaihi wasallam nggih nate ngendikakaken wonten
hadits shahih riwayat Abu Hurairah radhiyallahu ‘anhu nalika wonten
tiyang tanglet, “Sinten tiyang kang mujur saget pikantuk syafaat, duh
Rasulullah?”

Nabi jawab, “Yaiku wong kang ngucapake Laa llaaha lllallah ikhlas saka
njeroning ati.” (HR. Al-Bukhari lan Ahmad)

Jamaah shalat Jumat ingkang dirahmati dening Allah Ta'ala

Mekaten materi khutbah Jumat ingkang saget kawula aturaken, mugi
saget dados pitutur becik kang manfaat lan nasehat kang minulya kagem
khatib pribadi lan jamaah samudayanipun.

